
...Göygöl Suvarma Sistemləri 
İdarəsində ilk müsahibimiz 
mühəndis-hidrotexnik Məhəbbət 
Məmmədov oldu. Uzun illərdir bu-
rada çalışır. İdarənin göstəricilərini 
əzbərdən bilir, yerlərdəki 
vəziyyətdən, problemlərdən 
xəbərdardır. Deyir ki, su elə 
bir nemətdir ki, ona gərək kəm 
baxmayasan, oğurluq etməyəsən, 
bölüşdürəndə mizan tərəzini 
ortaya qoyasan, “doğma-ögey” 
söhbətini unudasan...

Bir azdan idarənin rəisi İlqar 
Məhərrəmov da gəlib çıxır və 
söhbətə qoşularaq mövzunu bir 
qədər də genişləndirməyə çalışır:

–Nə qədər ədalətli olsan da 
hamını eyni cür razı salmaq 

olmur. Mütləq kimsə narazı 
qalacaq, gileylənəcək. Kəndin 
adını çəksəm, biləcəklər kimdən 
söhbət gedir. Dörd qardaşdırlar. 
Dördünün də əkin sahələri yanaşı. 
Di gəl, su veriləndə aralarında 
dava düşür. Əlindəki bellə digərinə 

hücum çəkən kim, hədə-qorxu 
gələn kim...

İdarə rəisi deyir ki, bütün 
bunlara baxmayaraq biz təmkinli 
olmağa çalışırıq, öz işimizi gö-
rürük, problemləri tədricən həll 
edirik, nasos stansiyalarında 
lazımi şərait yaradırıq, onların 
fasiləsiz işləməsinə nail oluruq.
Suyun bölgüsündə kəndlərdə 
fəaliyyət göstərən assosiasiyalarla 
əlaqəli işimiz bizə imkan verir ki, 
vəziyyətə daim nəzarət edə bilək, 
yerlərdəki problemləri öyrənək.

İlqar Məhərrəmovla birlikdə 
bir neçə nasos stansiyasına 
baş çəkirik, beton üzlüyə alın-

mış kanallara baxırıq. Əslində, 
rayon üzrə 1462 kilometr kana-
lın yalnız 20 kilometrinin beton 
üzlüyə alınması olduqca kiçik bir 
rəqəmdir. Qalan hissənin torpaq 
kanal olmasını nəzərə alsaq, su 

itkisinə yol verilməsinin əsl səbəbi 
bəlli olur. Hazırda Göygöldə bu 
itkinin təxminən, 30 faizə yaxın-
laşması ciddi problemdir. Son 5 
ildə Xan arxı və Ərəbli kanallarının 
müəyyən hissəsinin betonlanma-
sı diqqətçəkən işlərdən olsa da, 
dəryada damlaya bənzəyir. Təbii 
ki, bütün bunlar böyük maliyyə 
vəsaitləri tələb edən işlərdir. Lakin 
hər il bu məsələyə lazımi diqqət 
yetirilsəydi indi vəziyyət daha 
ürəkaçan olardı. 

Bəzi yerlərdə plastik borular-
dan istifadə etməklə vəziyyətdən 

çıxış yolu tapılıb. Bu isə idarə 
kollektivinin məsələyə laqeyd ya-
naşmadığını, su itkisinin qarşısını 
almaqla yanaşı, adamların suya 
olan tələbatını nisbətən ödəməyə 
nail olduğunu göstərir. Torpaq 
kanaldan ibarət olan Dozular 
kanalında aparılan əsaslı təmir 
işləri və burada plastik boru-
dan istifadə olunması vəziyyəti 
nəzərəçarpacaq dərəcədə yaxşı-
laşdırıb.

Nasos stansiyalarında yaradıl-
mış şərait ürəkaçandır. Əvvəllər 
bu vacib obyektlər baxımsız 
vəziyyətdə olub, işçilər üçün heç 
bir şərait yaradılmayıb, texnika 

yağışın, suyun altında “işləyib”. 
Çaylı nasos stansiyası tamamilə 
yenidən qurulub.Stansiyadan 600 
metr uzunluğunda boru kəməri 
çəkilib ki, bu da 480 hektar sahəni 
suvarmağa imkan verir.

Müxtəlif kəndlərdə də ol-
duq. Razılıq edən də oldu, 
gileylənən də. Amma hara 
getdiksə, Göygöldə son illərdə 
qazılan artezianlara görə adam-
lar ölkə Prezidentinə hədsiz 
minnətdarlıqlarını bildirdilər. Təkcə 
keçən il bu rayonda 10 quyu-
nun qazılıb istifadəyə verilməsi 
minlərlə təsərrüfatçını sevindirib. 
Balçılı kənd sakini Asif Abbasovun 
50 hektar, Xəqani kəndinin sakini 
Taleh Məmmədovun 70 hektar, 
Yeni Qızılca kəndinin sakini Rəşad 

Qurbanovun 18 hektar buğda 
sahəsi var. Söhbət zamanı dedilər 
ki, insanların qayğısına qalmaq, 
onların problemlərini həll etmək 
təkcə xeyirxahlıq, diqqət deyil, 
həm də savabdır. 

Rayon suvarma sistemləri 
idarəsinin kollektivi 15 min 200 
hektar əkin sahəsinin vaxtında su-
varılması üçün bütün imkanlardan 
maksimum istifadə edir. Göygöl və 
Gəncə ərazisindən keçən Xanar-
xın torpaq hissəsinin beton üzlüyə 
alınmasını yuxarıda qeyd etdik. 
Sel və daşqınların qarşısını almaq 
üçün hazırda Gəncəçay, Kürəkçay 
və Qoşqarçayın məcralarının 

təmizlənməsi işləri də davam etdi-
rilir. Xanlar, Qızılca, Nadel, Molla-
osman, Bəhrəmbəy arxlarının isə 
dəhnələri möhkəmləndirilib. Xa-
narx kanalının Üçtəpə ərazisindən 
keçən hissəsində kanalın torpaq 
hissəsi beton üzlüyə alınır. Bu 
işlərlə yanaşı, uzun illər sudan 
çətinlik çəkən rayonun Haçaqaya 
kənd sakinlərinin su probleminin 
aradan qaldırılması istiqamətində 
işlərə başlanılıb. Kənd əhalisi 
əkin sahələrini bu günə qədər 
maşınlarla gətirilən su hesabına 
təmin edirdilər. Amma kənddə 
yeni qazılan subartezian quyusu-
nun işə düşməsi, heç şübhəsiz, 
bu problemi həll edəcəkdir.  
Hazırda Gəncə şəhəri də daxil 
olmaqla Göygöl rayonunda olan 

285 subartezian quyusu ilə 4880 
hektar ərazi suvarılır. Haçaqaya 
ərazisində qazılan subartezian 
quyusu isə 20 hektar ərazinin 
suvarılmasını təmin edəcək. 
2020-ci ildə rayon əhalisinin əkin 
sahələrini suvarma suyu ilə təmin 
etmək, kənd təsərrüfatı məhsulları 
istehsalının artırılmasına zəmin 
yaratmaq məqsədilə 242 subar-
tezian quyusunda cari, 5 subar-
tezian quyusunda isə əsaslı təmir 
işləri aparılmışdır. Eyni zamanda, 
su itkisinin qarşısının alınması, 
fermerlərin əkin sahələrini vax-
tında suvarması üçün arxların 
təmizlənməsi və təmir-bərpası 
işləri də görülür. Nadel, Qızılca, 
Bəhrəmbağ, Mollaosman arxla-
rının və kanallarının dəhnələri 
beton bloklar və digər vasitələrlə 
möhkəmləndirilir. Artıq arxların və 
kanalların 26 min kvadratmetrlik 
hissəsi kol-kosdan təmizlənib. 
Boru kəmərində 4 kilometr uzun-
luğunda, beton kanallarda isə 6 
kilometrədək hissədə təmir işləri 
görülüb. Bundan başqa, Xan ar-
xında, Kürəkçay və Qoşqarçayda 
qapalı boru şəbəkələri təmir edilib. 
Bütün bunlar əkin sahələrinin tam 
suvarılmasına şərait yaradır.

Digər bir məsələni qeyd etmək 
lazımdır ki, təxminən min hektar 
ərazinin suvarılmasında istifadə 
edilən 10 nasos stansiyasının 
daim işlək vəziyyətdə olması çox 
vacibdir və ona görə də bu iş ciddi 
nəzarətdə saxlanılır. 

MDB ölkələri arasında ilk dəfə 
olaraq Göygöl Suvarma Sistemləri 
İdarəsi rayonda kənardan idarə 
olunan subartezian quyusu 
yaratmışdır. Elektrik enerjisinə 
qənaət etmək məqsədilə yerli 
mütəxəssislər tərəfindən yaradılan 
bu sistem artıq özünü doğrul-
dur. Maraqlı və diqqətçəkən bir 
layihədir. Mütəxəssislər deyirlər ki, 
il ərzində quyuların istifadəsi üçün 
20 milyon kilovat enerji sərf olunur. 
Lakin bu qurğu vasitəsilə həmin 
sərfiyyatı yarıyadək endirmək 
mümkündür.

… Keçən il Göygöl rayonun-
da suvarılan sahələrdə 2872 
hektar taxıl, 3718,5 hektar yem 
qarğıdalı, 1356 hektar bostan- 
tərəvəz , 2513 hektar çoxillik bitki, 
854,5 hektar şəkər çuğunduru və 
günəbaxan yetişdirilib, 4061 hek-
tar həyətyanı sahələrin suvarılma-
sı təmin olunub. 

Göygöl rayonunda suvarma 
suyu ilə bağlı görülən işlər az de-
yil. İdarənin rəisi İlqar Məhərrəmov 
da təcrübəli meliaratordur. Çalışır 
ki, adamlar narazı qalmasınlar. 
Problemlər, müəyyən nöqsanlar 
da mövcuddur. Lakin ən sevindirici 
hal budur ki, həmin problemlərə 
laqeydlik yoxdur. Onlar tədricən 
aradan qaldırılır. 

 Hamlet QASIMOV,  
“Xalq qəzeti”nin  

bölgə müxbiri

Göygöl rayonunda suvarma ilə bağlı 
problemlərin həlli diqqət mərkəzindədir

Biz bundan sonra meliorativ tədbirləri, necə deyərlər, 
dədə-baba üsulu ilə apara bilmərik. Dünyanın bu sahədə ən 
müasir texnologiyaları Azərbaycana gətirilməlidir, sudan 
səmərəli istifadə edilməlidir. Bizdə mövcud problemlərdən 
biri də itkilərin böyük həcmdə olmasıdır. Bu itkilər bəzi hal-
larda təbii xarakter alır, amma bəzi hallarda səhlənkarlıq 
ucbatından baş verir. 

İlham ƏLİYEV   
Azərbaycan Respublikasının Prezidenti 

H avalar isindikcə suvarmaya tələbat da artır. Təbii 
ki, hər bir fermer, hətta kiçik bir torpaq sahəsi olan 
kənd adamı da bol məhsul götürmək istəyir, çəkdiyi 

zəhmətin bəhrəsini gözləyir. Bu məqsədə çatmaq isə o 
qədər də asan deyil. Əziyyət çəkməklə məsələ bitmir. Su 
yoxdursa və ya kifayət qədər deyilsə, heç nəyə nail ola 
bilməyəcəksən. 

Bəs bu gün Göygöl rayonunda vəziyyət necədir? Sudan 
narazılıq edənlərin sayı artıb, ya azalıb? Əkinçilər hansı 
problemlərlə üzləşirlər? Bu sualların cavabını almaq üçün 
əvvəlcə rayon icra hakimiyyəti başçısının səlahiyyətlərini 
icra edən Turani Əliyevlə əlaqə saxladıq. Məsləhət bildi 
ki, kəndlərdə olaq, adamlarla söhbət edək, vəziyyəti öz 
gözlərimizlə görək. Belə də etdik.

Bakı Zooloji Parkı heyvanları 
sevən könüllü gənclər axtarır

 IDEA İB-dən AZƏRTAC-a 
bildiriblər ki, ziyarətçilərin 
istiqamətləndirilməsi 
və marşrutlar barədə 
məlumatlandırılması, yemlərin 
hazırlanması, bələdçilik, nizam-
intizama və təhlükəsizliyə riayət 
edilməsinə nəzarət, təlimlərin 
keçirilməsi, tədbirlərin təşkili 
və s. istiqamətlərdə fəaliyyət 
göstərəcək könüllülərin 
xoşrəftar, ünsiyyətcil, opera-

tiv, təşəbbüskar, pozitiv və 
heyvanlara qarşı qayğıkeş 
olması əsas meyarlar ara-
sındadır.

Könüllülük fəaliyyətinə 
təhsil səviyyəsindən asılı 
olmayaraq, 18-29 yaşarası 
gənclər müraciət edə bilər. 

Bakı Zooloji Parkında kö-
nüllülük fəaliyyətinə qoşulmaq 
istəyən şəxslər öz CV-lərini 
iyunun 20-nə qədər volunteers.

bakuzoo@gmail.com elektron 
poçt ünvanına göndərə bilərlər. 
Əlavə suallar yaranarsa, 012 
497 63 16 nömrəsi ilə əlaqə 
saxlamaq xahiş olunur.

Heydər Əliyev Fondunun vitse-prezidenti, 
IDEA İctimai Birliyinin təsisçisi və rəhbəri Leyla 
Əliyevanın təşəbbüsü ilə yenidənqurma və bərpa 
işləri aparılan Bakı Zooloji Parkında çalışacaq 
könüllülərin toplanılmasına başlanılıb.

Hərbi Prokurorluq: İtkin düşmüş  
daha iki hərbi qulluqçumuzun 

meyitləri aidiyyəti üzrə təhvil verilib
Həyata keçirilmiş istintaq-əməliyyat 

tədbirləri nəticəsində Vətən müharibəsində 
itkin düşmüş daha iki hərbi qulluqçunun 
şəxsiyyəti müəyyənləşdirilərək meyitlərinin 
aidiyyəti üzrə verilməsi təmin olunub.
Bu barədə AZƏRTAC-a 

Hərbi Prokurorluğun mətbuat 
xidmətindən məlumat verilib. 

Məlumatda bildiri-
lib ki, Ermənistan silahlı 
qüvvələrinin və qanunsuz 
erməni silahlı birləşmələrinin 
ölkəmizə qarşı növbəti hərbi 
təxribatlarının qarşısının alın-
ması, respublikamızın ərazi 
bütövlüyünün təmin edilməsi 
məqsədilə Prezident, 
Müzəffər Ali Baş Komandan 
İlham Əliyevin rəhbərliyi ilə 

2020-ci il sentyabrın 27-dən 
əks-hücum əməliyyatlarına 
başlanıb və Vətən 
müharibəsi 2020-ci il noyab-
rın 10-da düşmənin tam ka-
pitulyasiyası, Azərbaycanın 
hərbi-siyasi tarixi Qələbəsi ilə 
nəticələnib.

2020-ci il noyabrın 10-da 
üçtərəfli Bəyanat imzalandıq-
dan sonra Azərbaycan Res-
publikası Silahlı Qüvvələrinin 
itkin düşmüş hərbi qulluqçu-
larının tapılaraq doğmalarına 

təhvil verilməsi istiqamətində 
intensiv əməliyyat-istintaq 
hərəkətləri həyata keçirilib. 
Həmin xüsusat Azərbaycan 
Respublikası Baş Proku-
rorluğunun və Respublika 
Hərbi Prokurorluğunun 
rəhbərliyi tərəfindən 
nəzarətə götürülüb. Dövlət 
Təhlükəsizliyi Xidmətinin 
əməkdaşları ilə birgə həyata 
keçirilmiş əməliyyat-istintaq 
tədbirləri nəticəsində, 
Müdafiə və Fövqəladə 
Hallar nazirliklərinin 
əməkdaşlarından ibarət 
axtarış qrupları itkin düş-
müş hərbi qulluqçularımı-
zın axtarılaraq tapılması 
istiqamətində müntəzəm iş 

aparıblar. 
İtkin düşmüş daha 

iki hərbi qulluqçunun – 
müddətdən artıq həqiqi 
hərbi xidmət hərbi qul-
luqçusu, əsgər Musta-
fayev Elvin Fəxrəddin 
oğlu və əsgər Yusubov 
Orxan Allahverdi oğlunun 
şəxsiyyətləri birgə həyata 
keçirilmiş istintaq-əməliyyat 
tədbirləri nəticəsində 
müəyyənləşdirilərək meyitləri 

aidiyyəti üzrə verilib.
İtkin düşmüş digər hərbi 

qulluqçuların olduqları 
yerlərin müəyyənləşdirilməsi 
məqsədilə istintaq-əməliyyat 
tədbirlərinin icrası davam 
etdirilir, eləcə də axtarış 
qrupları tərəfindən hazırda 
intensiv işlər aparılır. 

Allah bütün 
şəhidlərimizə rəhmət 
eləsin!

Azərbaycan Ağsaqqallar Şurasının şəhər və rayon 
təşkilatlarında keçirilən seçkilər yekunlaşır

Azərbaycan Ağsaqqallar Şurasının şəhər və rayon 
təşkilatlarında təşkilati məsələlərlə bağlı hesabat-seçki 
konfranslarının keçirilməsi yekunlaşmaq üzrədir. Artıq 
ölkənin əksər şəhər və rayonlarında xüsusi karantin 
rejimi qaydalarına riayət olunmaqla iclaslar keçirilib. 

Şuradan AZƏRTAC-a bildiriblər 
ki, son olaraq Azərbaycan Ağ-
saqqallar Şurasının sədr müavi-
ni, Milli Məclisin deputatı Eldar 
İbrahimovun iştirakı ilə mayın 
26-da Sumqayıtda, iyunun 2-si 
və 3-ü isə müvafiq olaraq Bakı-
nın Səbail və Xətai rayonlarında 
yerli təşkilatların tədbirləri keçirilib. 
Pandemiya ilə əlaqədar karan-
tin rejiminin qaydalarına uyğun 
şəkildə məhdud tərkibdə keçirilən 
bu toplantılarda ağsaqqallarla ya-
naşı şəhər, rayon rəhbərliklərinin 
nümayəndələri və ziyalılar iştirak 
ediblər.

Tədbir iştirakçıları əvvəlcə 
ümummilli lider Heydər Əliyevin 

abidəsi önünə gül dəstələri 
qoyaraq xatirəsini ehtiramla yad 
ediblər.

Toplantılarda Vətən 
müharibəsində həlak olmuş 
şəhidlərin və dünyasını dəyişmiş 
ağsaqqalların xatirəsi bir dəqiqəlik 
sükutla yad edilib. 

Azərbaycan Ağsaqqallar Şura-
sının sədri, Milli Məclisin deputatı, 
professor Eldar Quliyevin salam-
larını tədbir iştirakçılarına çatdıran 
Respublika Ağsaqqallar Şurasının 
sədr müavini Eldar İbrahimov 
dövlətimizin başçısı İlham Əliyevin 
tövsiyəsi əsasında yeni forma-
laşmış Azərbaycan Ağsaqqallar 
Şurasının tərkibi, Əsasnaməsi 

və təşkilatın qarşısında duran 
vəzifələr barədə ətraflı məlumat 
verib. Sonra natiq Azərbaycan 
Respublikasının Prezidenti İlham 
Əliyevin yürütdüyü mükəmməl 
daxili və xarici siyasətdən, uğurlu 
ordu quruculuğundan, ölkəmizin 
bütün sahələrdə davam edən 
hərtərəfli inkişafından bəhs edib. 
Qeyd olunub ki, işğal altında 
olan əzəli və əbədi torpaqlarımız 
Azərbaycan xalqının möhtəşəm 
vətənpərvərlik ruhu ilə Müzəffər 
Ali Baş Komandan İlham Əliyevin 
ətrafında yumruq kimi birləşməsi 
və onun başçılığı altında şanlı Or-
dumuzun nümayiş etdirdiyi yüksək 
döyüş əzmi nəticəsində 44 gün 
ərzində azad edilib. Artıq həmin 
torpaqlarımızda böyük vüsətlə 
bərpa-quruculuq işləri gedir. 

Ümummilli lider Heydər 
Əliyevin ağsaqqallara verdiyi 
yüksək qiymətdən, onları “milli-
mənəvi dəyərlərimizin qızıl fondu” 

adlandırmasından söz açan Eldar 
İbrahimov hazırda Prezident İlham 
Əliyevin və Birinci vitse-prezi-
dent Mehriban xanım Əliyevanın 
ağsaqqallarımıza və ziyalıları-
mıza yüksək diqqət və qayğı 
göstərdiyini vurğulayıb. Natiq, 
həmçinin ağsaqqalların üzərinə 
düşən vəzifələrdən bəhs edərək, 
gənclərin xalqa, dövlətə sədaqət 
ruhunda, zərərli təsirlərdən uzaq 
olan sağlam əsaslar üzərində 
tərbiyəsi işində ağsaqqallara 
daim böyük ehtiyacın olduğunu 
konfrans iştirakçılarının diqqətinə 
çatdırıb. 

Tədbirlərdə çıxış edən Sum-
qayıt Şəhər İcra Hakimiyyətinin 
başçısı Zakir Fərəcov, Səbail 
Rayon İcra Hakimiyyətinin başçısı 
Vüqar Zeynalov, Xətai Rayon 
İcra Hakimiyyətinin başçısı Rafiq 
Quliyev və digər natiqlər ölkənin 
ictimai-siyasi həyatında ağsaq-
qalların daşıdığı əhəmiyyətli 

roldan və onların nüfuzundan 
danışıblar. Vurğulanıb ki, milli-
mənəvi dəyərlərimizin qorunma-
sında və təbliğində, gənclərimizin 
vətənpərvərlik ruhunda tərbiyə 
edilməsində ağsaqqallarımızın 
əməyi danılmazdır. 

Çıxışlarda, həmçinin 
Azərbaycan Respublikasının 
Prezidenti İlham Əliyevin rəhbərliyi 
ilə müstəqil dövlətimizin tərəqqisi 
istiqamətində həyata keçirilən 
çoxşaxəli tədbirlərdən, bu 

tədbirlərin həyata keçirilməsində 
ağsaqqalların yaxından iştira-
kından bəhs olunub, ölkəmizdə 
yaşlı nəslin nümayəndələrinə hər 
zaman yüksək dövlət qayğısının 
göstərildiyi qeyd edilib. Respublika 
Ağsaqqallar Şurasının fəaliyyətinə 
uğurlar arzulayan natiqlər əmin 
olduqlarını bildiriblər ki, təşkilatda 
təmsil olunan tanınmış ziyalı-
ların, elm, mədəniyyət və icti-
mai-siyasi xadimlərin dəstəyi ilə 
Azərbaycanda ağsaqqallıq institu-

tunun fəaliyyəti və nüfuzu daha da 
yüksələcək.

Sonra təşkilati məsələlərə 
baxılıb, yeni Əsasnamələr qəbul 
edilib. Müzəffər Gülümov Sumqa-
yıt Şəhər Ağsaqqallar Şurasının, 
Baba Bayramlı Səbail Rayon 
Ağsaqqallar Şurasının, İzzət 
Rüstəmov isə Xətai Rayon Ağ-
saqqallar Şurasının sədri seçilib. 
Həmçinin İdarə Heyətinin və Təftiş 
Komissiyalarının yeni tərkibi də 
formalaşdırılıb.


